
LU MACCIONI E L’UA
-Esopo



V’éra una ʼolta, un maccioni sciutatu abbeddu e
altettantu famitu. La fami sója éra manna
abbeddu, a lu puntu chi tutti li rittili si c’érani
fuggjiti da lu buscu undi staggjíani, pa’ la 
timória chi si li ússia magnati. 



A ultiméra, lu maccioni s’agattési chena aé
piú nudda di puní suttu a li denti e dunca, lu
rittili, pa’ la tanta fami, si n’andési da lu
buscu e tutt’a unu s’agattési indrentu a una
ʼigna.



Da la pàmpana di la ʼigna falàani,
appiccati, beddi scaluggji d’ua grossi
e maturi, cun puppioni dulci e
succjósi chi paríani unu spantu finza
a figgjulalli. 



Cussí, lu maccioni si suppisési rittu
pa’ cilcà di piddà calch’e scaluggja;
mancu mali lu maccioni non éra altu
abbeddu e no riscia mancu a
accustassi a li puppioni.



Da chiʼ a una fria, lu rittili pruési a
piddassi un pocu di fua e cilchési di
piddà l’ua brinchendi, ma ancóra
chista ʼolta, no vi riscisi.



Illu mentri, tuttu intundu a iddu,
s’ammuntunési una trumata di
rittili in videa di ficchittà, e lu
maccioni, pa’ no davvilla ʼinta e no
fà brutta frigura…



…si n’andési cu’ li pittorri ʼunfiati e
tuttu pumpósu fèndisi mannu, dicendi
a bóci manna: 
“Chist’ua è ràncica com’e lu ʼilenu!”



Li passoni faéddani mali di
tuttu lu chi no réscini a aé.

